
Aningaasaqarnermut Akileraartarnermullu 

Naalakkersuisoq 

Aningaasaqarnermut Akileraartarnermullu Ataatsimiititaliap pingasunngornermi 

ulloq 27. december 2017-imi aalajangiineranik Naalakkersuisunut ilisimatitsineq. 

 

Pigisanit pissarsiat ilaasa akileraaruserneqartarnerat pillugu Inatsisartut Inatsisaat 

nr. 37, 23. november 2017-imeersoq pillugu inatsisilerinermi teknikkimi pissutsit. - 

Suliaq nr. 01.31.06/17 - 00788.  

 

”Naalakkersuisut inassutigaat, 

Ilanngussaq 1-imi oqaasertaliussaq 2017-imut ilassummik aningaasaliissutitut inatsimmut 

siunnersuummi ilanngunneqassasoq.” 

 

Aningaasaqarnermut Akileraartarnermullu Ataatsimiititaliap oqaaseqaatai apeqqu-

taalu: 

Ataatsimiititaliamit erseqqissarneqassaaq oqaasertaliussaq ukiumut aningaasanut inatsi-

seqarfimmut 2017-imut taamaallaat atuutissammat. Missingersuutinut inatsimmi § 6-imi 

aalajangersakkamut nassuiaatit ataatsimiititaliamit innersuussutigineqassapput: 

”Oqaasertaliussat taamaallaat ukiumi oqaasertaliussap aningaasaut inatsimmi ilanngunne-

qarfigisaani atuuttartussaapput. Taamaalillutik inatsisitigut aalajangersakkat oqaaserta-

liussatigut aalajangerneqartut inatsisikkut aalajangersakkap atortiinnarneqarnissaa kissaa-

tigineqaraqangat ukiumi tullermi aningaanut inatsimmi uteqqinneqartarnissaat pisariaqar-

poq. Ataatsimulli isigalugu aalajangersarneqarpoq inatsisit oqaasertaliussat atorlugit piu-

juartussanik nalinginnaasunilluunniit allannguuteqartinneqarsinnaanngitsut, tamakkulu 

piviusunngortinneqartassasut nalinginnaasumik inatsisisiliorneq aqqutigalugu.” 

 

Nalinginnaasumik inatsisiliornikkut inatsimmik allannguinerup ingerlanneqarsinnaaler-

nissaata tungaanut ukiumut aningaasanut inatsiseqarfimmut 2018-imut inatsisitigut taama 

tunngavissinneqarnissap qulakkeerneqarnissaanik Naalakkersuisut kaammattorneqarput. 

Inatsimmi aalajangersakkap attatiinnarneqarnissaa kissaatigineqarpat qinnuteqaammik 

taamaattumik Naalakkersuisut nassiussinissaat, taamaalillutillu oqaasertaliussap 2018-imi 

uteqqinneqarnissaanik qulakkeerinninnissaat ataatsimiititaliamit piumasaqaataatigineqarpoq. 

 

Aningaasaqarnermut Akileraartarnermullu ataatsimiititaliap aalajangiinera 

Siuliani allassimasutut piumasaqaateqarluni Naalakkersuisut inassuteqaataat Aningaasaqar-

nermut Akileraartarnermullu Ataatsimiititaliamit akuerineqarpoq.  

 

Ataatsimiititaliaq sinnerlugu 

 
Aningaasaqarnermut Akileraartarnermullu Ataatsimiititaliap Siulittaasua  

Ulloq: 27. december 2017 

J.nr.:   01.31.06/17-00788 


